ENFOMASYON POU SANTE PIBLIK

Viris Zika

Kisa viris Zika a ye ?

Zika se yon viris (jem) moustik gaye, ki kapab bay lafyév, gratél, doule nan jwenti, ak konjonktivit. Pifo
moun ki gen enfeksyon viris Zika a pa menm vin malad.

Kijan viris Zika a gaye ?

Viris Zika a gaye sou moun ki gen piki yon moustik ki gen enfeksyon an. Li ka tramset tou soti sou yon fanm
ki ansent ki gen piki moustik ki gen enfeksyon an ki pase | bay tibebe a swa pandan | ansent lan oswa nan
moman kouch la.

Gen epidemi Zika nan peyi Afrik, Azi Disid ak nan Zile Pasifik yo. Nan lane 2015, viris Zika a parét nan
Amerik Disid pou premye fwa. Depi lé sa a, li gaye nan plizye peyi nan Amerik Santral ak Amerik Disid epi
nan Karayib yo.

Eske viris Zika a komen nan Massachusetts ?

An jeneral pa gen nan leta Massachusetts la kalite moustik ki gen viris Zika a. Pou kounye a la, pa gen
anpil chans pou yon moun ta vin gen enfeksyon viris Zika a poutet yon moustik pike w nan leta
Massachusetts la. Toutfwa, moun ki vwayaje nan zon ki gen enfeksyon an te ka pike pa yon moustik ki
enfekte pandan vwayaj yo epi kek nan mounn sa yo vin gen dyagnostik viris Zika a le yo tounen nan
peyi Etazini.

Kisa ki rive lé moun gen enfeksyon viris Zlka a ?

Pifo moun (80%) ki vin an kontak avek viris Zika a pa p malad. Si yo ta vin malad, sentom yo ap
komanse sou 2-7 jou apré yo pran piki yon moustik ki gen enfeksyon an. Sentom yo kapab se lafyeév,
gratél, doule nan jwentik ak konjonktivit.

Ki risk yon enfeksyon viris Zika kapab genyen si m ansent ?

Fanm ansent ki vin gen enfeksyon viris Zika a, li posib pou viris la gaye bay tibebe a. Gen enkyetid le sa
rive, poutet li kapab pafwa lakoz defektyosite natal ki fé tibebe a gen yon anomali nan sevo li osinon nan
devlopman tét li (mokwosefali). Risk pou efé sa rive, menm apre enfeksyon viris Zika a, pa anpil menm.
Ekografi pandan gwoses la se-meye fason pou tcheke tibebe a.

Eske m gen chans pou m gen viris Zika a ?

Alekile, sel moun ki vwayaje kote gen epidemi viris Zika a gen risk pou yo vin gen maladi a. Si w gen
pou w ale Amerik Santral, Amerik Disid, osinon Karayib yo, se pou w tcheke nan sit enténet Centers for
Disease Control and Prevention pou w jwenn enfomasyon sou ki kote viris la ye
http://wwwnc.cdc.gov/travel/notices.

Kiles ki gen pi gwo chans pou yo gen maladi viris Zikaa ?

Jouk tan nou gen plis enfomasyon, fanm ansent ak fanm k ap eseye ansent fét pou yo- ranvwaye vwayaj nan
zon ki gen transmisyon viris Zika a. Fanm ansent ki vwayje nan youn nan zon sa yo ta dwe pale avék dokté yo
osinon ak 1ot pwofesyonél swen medikal e pran tout prekosyon pou | evite gen piki moustik pandan vwayaj sa
a.

Eske gen tretman pou viris Zika a ?

Pa gen tretman presi pou enfeksyon viris Zika a, men pifdo moun pa malad grav epi yo refé byen vit. Si

pandan w aletranje nan zon ki gen viris Zika a epi w ansent e moustik pike w, se pou w kominike avek
founisé swen natal k ap swiv ou a. Pa gen anpil tes apa pou viris Zika, e yo pa toujou nesesé. Sepandan,
pwofesyonel k ap founi w swenyaj la ka sijere pou w fe yon ekografi pou w tcheke tibebe a.

Kisa w kapab fé pou w pwoteje tet ou kont viris Zikaa ?

Poutét viris Zika gaye nan men moustik ki gen enfeksyon an, men detwa enfomasyon sou kisa ou kapab
fé pou w gen mwens chans pou moustik pike w pandan ou an vwayaj nan zon kote gen viris Zika a :
e Le w aleksterye, mete pantalon janm long, chemiz manch long ak chosét. Sa kapab difisil pou w
fe 1é fé cho, men | ap ede w pwoteje po w pou moustik yo pa pike w.
e Sévi avek ensektisid ki gen DEET (N, N-diethyl-m-toluamide), pémetrin, pikaridin (KBR
3023), IR3535 (3-[N-butyl-N-acetyl]-aminopropionic acid) osinon Iwil ekaliptis ak sitwonél
[p-menthane 3, 8-diol (PMD)] dapre direksyon ki make sou etiket pwodwi a.

» Lé w sevi avek yo jan sa make sou etikét pwodwi a, ensektisid ki gen DEET, pikaridin,
ak IR3535 sekirize pou fanm ki ansent.

> Pwodwi ki gen DEET pa fét pou yo itilize I sou tibebe ki pa ko gen laj 2 mwa epi se pou yo
gen yon konsantrasyon ki mwens ke 30% pou yo itilize sou timoun ki pi gran.

> Lwil ekaliptis ak sitwonel pa fét pou yo sévi sou timoun ki pa ko gen laj twa lane.

» Pwodwi pémetrin destine pou yo sevi sou bagay tankou abiman, soulye, moustiké kabann
ak materyel pou kanpin epi se pa pou mete yo sou po.

» W ap jwenn plis ranséyman sou kijan pou chwazi epi itilize ensektisid an sekirite sou papye

dokimantason enskektisid MDPH pou moustik ke w kapab wé sou entenet nan adres
www.mass.gov/dph/mosquito.

Si w pa ka gade sou entenet la, rele MDPH nan (617) 983-6800 pou yo voye papye sou li ba ou.
¢ Rete kote ki ékondisyone osinon ki gen twal metalik nan fenét ak pot.
e Jete tout dlo ki chita nan resipyan ki aleksterye.

Kontréman ak maladi moustik transmét isit la nan leta Massachusetts, se moustik ki pike lajounen Ki
gaye viris Zika a. Sa vle di l1é w pral yon kote ki gen aktivite viris Zika a, li trezanpotan pou w swiv etap
sa yo pou anpeche gen piki moustik lajounen kou soley kouche ak soley leve.

Ki kote mwen ka jwenn plis enfomasyon ?
e Dokte w, enfimye w, oswa klinik medikal, oswa konsey santé lokal ou (ke ou ka jwen nan lis anyé
telefon anba seksyon gouvénman lokal la).

e Massachusetts Department of Public Health (MDPH), Division of Epidemiology and
Immunization swa nan nimewo (617) 983-6800 oswa nan nimewo gratis (888) 658-2850, osinon
sou sit entenet MDPH Arbovirus han www.mass.gov/dph/mosquito

e Efé medikal sou lasante : MDPH Bureau of Environmental Health nan 617-624-5757

=f= Sit enténét Depatman Sante Piblik Massachusetts sou maladi moustik transmeét.
http://www.mass.gov/dph/mosquito

